
				এই পাতাটির মুদ্রণ সংশোধন করা প্রয়োজন। 
! 'S ቋ፩ ፳
,
সনহরতলী
একথা বুঝিতে যশোদার গভীরভাবে ভাবিবার দরকার হয় নাই। তারপর ধীরে ধীরে চোখে সহিয়া আসিলে ছবিটির বিজ্ঞাপনের ছাপ যশোদার কাছে মুছিয়া গিয়াছে, জীবনবীমা কোম্পানীর দেয়াল-পঞ্জীর ছবি তার কাছে হইয়া দাড়াইয়াছে অজানা শিল্পীর আঁকা একটি আবস্তব মধুর কল্পনা ।
“অ্যাগে ঘরদের ভালো করে’ সাফ করিয়ে তারপর জিনিষপত্র ঘরে
ঢোকাব, কেমন ?”
ধনঞ্জয, সায় দিয়া বলিল, “সেই ভাল । কাকে দিয়ে সাফ করাবে, তুমি তো পারবে না ?”
“কোন পারব না ? কি হয়েছে আমার ?” “না না, তুমি আজ আর উঠে না চাদের মা । বিছানাটা এনে পেতে দি’, শুয়ে থাকে ৷”
ইয়া থাকার প্রস্তাবে যশোদা উঠিয়া দাড়াইল একপায়ে ভয় দিয়া । একটু হাসিয়া বলিল, “এখানে শীত করছে, রোদে বসি গে” চল বাইরে ।”
উঠানের একপাশে একটু রোদ আসিয়াছিল, সেইখানে একটা ভাঙা তক্তায় বসিয়াই যশোদা হঠাৎ জিজ্ঞাসা করিল, ”আচ্ছা, নন্দের তো জেল হবে ?”
এতবড় গুরুতর বিষয়ে মত জিজ্ঞাসা করায় খুন্সী হইয়া ধনঞ্জয় বলিল, “মেয়েটির বাড়ীর লোক যদি গোলমাল করে-”
দিন চারেক আগে সুবৰ্ণ আর নন্দ উধাও হইয়া গিয়াছে, সুবর্ণের বাড়ীর লোকেরা কি করিয়াছে যশোদা কিছুই জানে না। জ্যোতিৰ্ম্ময়

